
TAMAKINING IZMIR NAVINING DALAGA O’TQAZISH MUDDATLARINI TAMAKI TRIPSI BILAN ZARARLANISH DARAJASIGA TA’SIRI

Tamaki xom-ashyosini sifatini belgilovchi omillardan biri uni turli xildagi suruvchi zararkunandalardan himoya qilish bo’ladi. Tamaki zararkunandalar va kasalliklar bilan qattiq zararlanadigan o’simliklar guruhiga kiradi. Uni  bir qator so’ruvchi zararkunandalar zararlaydilar. Ularga o’z vaqtida qarshi kurash chorasi qo’llanilmasa, hosilni 50-60% yo’qotiladi, olingan hosilni  ham sifati talabga javob bermaydi. 


Biz bir necha yillar mobaynida bu zararkunandaning bioekologik xususiyatlari va entomofaglar bilan zararlanish darajasini o’rganish borasida kuzatishlar olib bormoqdamiz. Quyida tamakining turli navlarida tamaki tripsi sonining mavsumiy o’zgarishlari haqida ayrim ma’lumotlarni keltiramiz. 


Tadqiqotlar Samarkand viloyati Urgut tumani Algar qishlog’ida jamoa xo'jaligidagi sabzavot ekinlari maydonlarida olib borildi. Tadqiqotlar uchun tamakining Izmir navi tanlandi. Zararkunandalar sonini aniqlash har bir nav ekilgan maydonlardan ajratilgan 10 tadan namuna o’simliklarda olib borildi. Namuna o’simliklar ekin maydoni dioganali bo’ylab uchta joydan tanlandi. 

Tamaki ko’chatini dalaga o’tqazish muddatiga doir qator ilmiy tadqiqot  natijalaridan ma’lumki, ushbu agrotexnik tadbirni nav tipiga va uning biologik xususiyatlariga, tuproq turiga, ob-havo sharoitiga va boshqa bir qator agrotexnik tadbirlarga bog’liqligi aniqlangan. Lekin, ilmiy manbalarda ko’chat o’tqazish muddatlarini tamaki zararkunandalari bilan shikastlanish darajasi bilan bog’liqligi o’rganilmagan.

Tamaki ko’chatini dalaga o’tqazish muddatini belgilashda  tuproq haroratini 100C dan oshganligi hisobga olindi. Samarqand viloyati Urgut tumanida ushbu ko’rsatkich 10 apreldan keyin kuzatila boshlandi.

1-jadval

	Ko’chatining dalaga o’tqazish muddatlarini tamaki tripsi bilan zararlanish darajasiga ta’siri

№
	Tajriba variantlari
	Bir tup o’simlikdagi o’rtacha barglar soni, dona
	Trips bilan zararlangan barglar soni, dona
	Trips bilan zararlanish darajasi, %

	
	
	Ko’chat o’tqazilganidan keyin, kun

	
	
	25
	40
	55
	25
	40
	55
	25
	40
	55

	1
	30 aprel – 5 may (nazorat)
	5,3
	17,4
	26,2
	2,4
	5,7
	9,7
	46,1
	32,8
	37

	2
	10 – 15 aprel
	9,1
	22,5
	31,4
	1,1
	2,4
	3,4
	12,8
	10,9
	11

	3
	20 – 25 aprel
	7,6
	19,7
	28,5
	1,8
	3,7
	5,6
	23,7
	18,8
	19,6

	4
	10 – 15 may
	4,8
	14,0
	25,6
	2,8
	7,0
	12,4
	58,3
	50,0
	48,4

	5
	20 – 25 may
	4,3
	13,4
	23,3
	2,9
	8,3
	15,6
	67,4
	61,9
	66,9


Tajribada har bir variantda 120 dona o’simlik maydonning diagonalida ko’zdan kechirilganida ko’chatni dalaga erta muddatlarda o’tqazilganida trips bilan zararlanishi kamayib borishi kuzatildi. Ko’chat dalaga o’tqazilganidan 25 kundan so’ng 10 – 15 aprel kunlari o’tqazilgan ko’chatlarda har bir o’simlikka 1,1 dona trips to’g’ri kelgan bo’lsa, 20 – 25 aprelida dalaga o’tqazilganida ushbu ko’rsatkich 1,8 ga, 30 aprel – 5 mayda o’tqazilganida esa 2,4 ga, 10 – 15 may -2,8, 20 – 25 mayda o’tqazilganida 2,9 ga teng bo’lganligi aniqlandi. Tamaki ko’chati dalaga qancha kech o’tqazilsa, barglarni trips bilan zararlanishi shuncha ko’p bo’lganligi kuzatildi. Bu yo’nalishdagi ma’lumotlar ko’chat dalaga o’tqazilgandan keyin 40 va 55 kundan keyin ham olindi. Lekin, ushbu ko’rsatkichlarning raqamli ma’lumotlari ancha yuqori ekanligi ta’kidlandi.

Fikrimizcha, ko’chatni dalaga erta muddatlarda (10 – 15 aprel) o’tqazilganida barglarni trips bilan kam zararlanishi tamaki o’tqazilgan maydon atrofidagi begona o’tlarda tripsning rivojlanishiga chambarchas bog’liq. Tamaki maydoni atrofida asosan achchiqmiya, g’alladoshlar, dukkakli va boshqa begona o’tlar uchraydi. Bundan tashqari, tamaki tripsi dalaga erta o’tqazilgan tamaki ko’chatlarini kam zararlashiga asosiy sabablardan biri tabiiy hududning klimatik xususiyatlari va tamaki tripsining biologiyasiga chambarchas bog’liq. Odatda aprel oyida o’tqaziladigan ko’chatlar fevral va mart oylarida ko’chatxonada yetishtiriladi va bu vaqtda tripsning to’liq rivojlanishi uchun harorat yetishmaydi. Bu esa hasharotni keng tarqalishiga salbiy ta’sir ko’rsatadi. Ko’chatlar dalaga kechroq, ya’ni may oylarida dalaga o’tqazilsa, ob-havo sharoiti ko’rsatkichlari, xususan havo va tuproq harorati hasharotni rivojlanishi uchun juda qulay bo’ladi.
